
					ਇਹ ਸਫ਼ਾ ਪ੍ਰਮਾਣਿਤ ਹੈ


ਓਥੇ ਪੀ ਲਈ ਸ਼ਰਾਬ 

ਥੋਡੀ ਤਿੱਲੇ ਵਾਲ਼ੀ ਸਾੜ੍ਹੀ 

ਨਾ ਹੋ ਜਾਏ ਖਰਾਬ 

ਤਤੜਾ ਪਾਣੀ ਠੰਢੜਾ ਹੋਇਆ 

ਨ੍ਹਾਉਣ ਵਾਲ਼ੇ ਜਾ ਬੜੇ ਉਜਾੜ 

ਅਸੀਂ ਨੌਕਰ ਭੇਜੇ ਚਾਰ 

ਉੱਥੇ ਪੀ ਲਈ ਸ਼ਰਾਬ 

ਥੋਡੀ ਤਿੱਲੇ ਵਾਲ਼ੀ ਸਾੜ੍ਹੀ

ਨਾ ਹੋ ਜਾਏ ਖਰਾਬ






ਪਤੀ ਦੇ ਵਿਹਾਰ ਤੋਂ ਅੱਕੀ ਹੋਈ ਮੁਟਿਆਰ ਅਪਣੀ ਸੱਸ ਅੱਗੇ ਅਪਣੀ ਖੋਟੀ ਕਿਸਮਤ ਦੇ ਰੋਣੇ ਰੋਂਦੀ ਹੈ-




ਸੱਸੇ ਨੀ ਘਰ ਦਾ ਪਾਣੀ ਤੱਤਾ ਛੱਡ ਜਾਂਦਾ 

ਜਾ ਬਗਾਨੇ ਨ੍ਹਾਉਂਦਾ ਨੀ

ਲੋਕਾਂ ਭਾਣੇ ਚਤਰ ਸੁਣੀਂਦਾ 

ਮੈਂ ਬੜਾ ਮੂਰਖ ਦੇਖਿਆ ਨੀ 

ਜਦ ਮੈਂ ਦੇਖਾਂ ਮੱਥੇ ਤਿਊੜੀ 

ਲੇਖ ਬੰਦੀ ਦੇ ਖੋਟੇ ਨੀ 

ਸੱਸੇ ਨੀ ਘਰ ਦੀ ਰੋਟੀ ਪੱਕੀ ਛੱਡ ਜਾਂਦਾ 

ਜਾ ਬਗਾਨੇ ਖਾਂਦਾ ਨੀ 

ਲੇਖ ਬੰਦੀ ਦੇ ਖੋਟੇ ਨੀ

ਚੰਨ ਚਾਨਣੀ ਰਾਤ 

ਡਿਓਢੀ ਪੁਰ ਡੇਰਾ ਲਾਲ ਲਾਇਆ 

ਪਹਿਲੀ ਤਾਂ ਬਾਜ਼ੀ ਖੇਡ ਵੇ 

ਤੂੰ ਸਿਰ ਦੀ ਕਲਗੀ ਹਾਰ ਆਇਆ 

ਚੀਰਾ ਤਾਂ ਰੰਗਾ ਦੂੰ ਜਾਨੀ ਹੋਰ ਵੇ 

ਕਲਗੀ ਪੁਰ ਮੇਰੀ ਪ੍ਰੀਤ ਲਗੀ 

ਦੂਜੀ ਤਾਂ ਬਾਜ਼ੀ ਖੇਡ ਵੇ 

ਤੂੰ ਸਿਰ ਦਾ ਚੀਰਾ ਹਾਰ ਆਇਆ 

ਚੀਰਾ ਤਾਂ ਰੰਗਾ ਦੂੰ ਜਾਨੀ ਹੋਰ ਵੇ

